
MEMORIA XUSTIFICATIVA RELATIVA Á ADDENDA AO CONVENIO DE COLABORACIÓN 
ENTRE A  CONSELLERÍA DE PRESIDENCIA, XUSTIZA E DEPORTES E O CONCELLO DE 
ARBO  PARA  A  EXECUCIÓN  DO  PROXECTO  ACONDICIONAMENTO  DE  LOCAL  PARA 
PROTECCIÓN CIVIL

Con  data  17  de  setembro  de  2026  a  Xunta  de  Galicia,  a  través  da  Consellería  de 
Presidencia, Xustiza e Deportes, asinou co Concello de Arbo un convenio de colaboración 
para a execución do proxecto acondicionamento de local para protección civil.

O obxectivo básico desta actuación consiste en adecuar un local destinado a albergar a 
sede operativa do Servizo Municipal de Protección Civil.

A intervención proxectada ten por obxecto a adecuación funcional dun inmoble munici-
pal existente mediante a súa redistribución interior para habilitar un office con cociña, 
vestiarios masculino e feminino, espazo de almacén e a adaptación das instalacións de 
abastecemento, saneamento, electricidade e iluminación, permitindo que as dependen-
cias dean resposta ás necesidades actuais do Servizo Municipal de Protección Civil.

O Servizo Municipal de Protección Civil constitúe un recurso esencial para o Concello de 
Arbo, desenvolvendo funcións permanentes de prevención, apoio operativo e interven-
ción ante situacións de emerxencia, accidentes, fenómenos meteorolóxicos adversos, in-
cendios, dispositivos preventivos e colaboración cos distintos servizos públicos de emer-
xencias e seguridade. 

A existencia dunhas instalacións adecuadas resulta imprescindible para garantir a or-
ganización do voluntariado, a custodia do material operativo, a correcta preparación das 
intervencións e unhas condicións dignas de traballo para o persoal que presta este ser-
vizo de maneira continuada.

A actuación presenta un indubidable interese público e social, por tratarse dun proxecto 
vital  e urxente dirixido a dotar  ao municipio,  por primeira vez,  dunha infraestrutura 
esencial para a posta en marcha do Servizo de Protección Civil. Isto redunda directamen-
te na protección da poboación, na mellora da seguridade cidadá e na prestación eficien-
te dos servizos municipais. Incrementa a capacidade de resposta do Concello fronte ás 
situacións de emerxencia e reforza a seguridade das persoas e dos seus bens. 

Desde unha perspectiva de eficiencia económica, a actuación aposta pola rehabilitación 
e adecuación dunha edificación existente, optimizando os recursos públicos dispoñibles 
e evitando os elevados custos derivados da construción dunha nova infraestrutura. Des-
te xeito conséguese unha utilización racional do patrimonio municipal mediante un in-
vestimento proporcionado e sostible. Igualmente, esta actuación favorecerá unha me-
llor coordinación operativa entre o Servizo Municipal de Protección Civil e o resto dos 
servizos públicos que actúan nas emerxencias, singularmente coa Garda Civil, co 112 Ga-
licia e cos demais dispositivos de intervención que operan no ámbito municipal e comar-
cal. As obras proxectadas permitirán dispoñer dunhas dependencias máis funcionais, ac-
cesibles e adaptadas ás necesidades actuais do servizo, mellorando as condicións de al-
macenamento dos equipos, a organización dos efectivos e a capacidade operativa do vo-
luntariado.

O orzamento total da actuación é de 48.399,83 € (IVE incluído).

Consellería de Presidencia, Xustiza e Deportes
Complexo Administrativo San Caetano, edif. 5, 3ª planta
15781 Santiago de CompostelaAs

 c
op

ia
s 

en
 p

ap
el

 d
es

te
 d

oc
um

en
to

 te
ñe

n 
co

nd
ic

ió
n 

de
co

pi
a 

e 
se

rá
n 

ve
rif

ic
ab

le
s 

a 
tra

vé
s 

de
st

e 
có

di
go

.

C
VE

: Y
gM

Al
f2

Y6
xl

5 
   

ht
tp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=YgMAlf2Y6xl5


Para  dar  cumprimento  aos  obxectivos  deste  convenio  a Consellería  de  Presidencia, 
Xustiza e Deportes, a través da Secretaria Xeral Técnica, achegará a cantidade máxima 
de CORENTA E OITO MIL TRESCENTOS NOVENTA E NOVE EUROS CON OITENTA E TRES 
CÉNTIMOS (48.399,83 €), con cargo á aplicación orzamentaria 05.01.121A.760.0 (código 
de proxecto 2015 00088).  Esta cantidade representa o 100% do orzamento total do 
proxecto que constitúe o obxecto deste convenio.

Na cláusula quinta “conta xustificativa” do convenio establécese como data límite para a 
execución  das  actuacións  subvencionadas  e  para  presentar  a  documentación 
xustificativa da subvención, o 1 de novembro de 2026.

O Concello de Arbo solicitou a ampliación do prazo para a execución do proxecto de 
acondicionamento de local para protección civil e da presentación da documentación 
xustificativa,  dado  que  segundo  manifesta,  “Tendo  en  conta  que  o  expediente  de 
contratación está suxeito aos prazos legais para a licitación e presentación de ofertas, e  
que o proxecto técnico establece un prazo de execución material  de 4 meses, resulta  
materialmente imposible finalizar  a obra e a súa xustificación na data límite prevista,  
sendo este proxecto unha prioridade absoluta para o municipio pola necesidade urxente de  
poñer en marcha este servizo esencial”.

En consecuencia, solicita unha ampliación do prazo de execución e xustificación da obra.

Á vista desta solicitude, con data 25 de setembro de 2026 reuniuse a Comisión Mixta 
prevista  na  cláusula  décima  terceira,  “Seguimento  do  convenio”,  para  facilitar  o 
seguimento, o cumprimento e a coordinación do convenio asinado. Entre as funcións da 
dita comisión está a proposta, de ser o caso, de addendas.

A  Comisión  Mixta  estudou  a  proposta  do  Concello  e  considerou  que  procede  a 
formalización dunha addenda para tal fin, na que se recolla a modificación dos prazos 
establecidos  para  a  execución  das  actuacións  subvencionadas  e  para  presentar  a 
documentación xustificativa da subvención, ata o 15 de novembro de 2026.

Á vista do exposto,

ACORDO

1. Iniciar os trámites para a formalización da addenda ao convenio de colaboración entre 
a Consellería de Presidencia, Xustiza e Deportes e o Concello de Arbo para a execución 
do proxecto de acondicionamento de local para protección civil.

2. Solicitar informe á Asesoría Xurídica.

Santiago de Compostela, data da sinatura dixital

O secretario xeral técnico
Francisco Javier Abad Pardo

